
ff; XUNTA CONSELLERIA DE X W 2027
RH DE GALICIA | XUsTiza £ DEPORTES acobeo & 20

MEMORIA XUSTIFICATIVA DO CONVENIO DE COLABORACION ENTRE A CONSELLERIA
DE PRESIDENCIA, XUSTIZA E DEPORTES E O CONCELLO DE FRADES PARA A
REALIZACION DAS OBRAS DE MELLORA NAS INSTALACIONS DEPORTIVAS DO CAMPO
DE FUTBOL DE ABELLA

I. Departamento que tramita o convenio

A Conselleria de Presidencia, Xustiza e Deportes é o departamento ao que lle
corresponde a elaboracion, proposta e execucién da politica do Goberno galego en
materia de Administracion local, de conformidade co previsto no Decreto 136/2024, do
20 de maio, polo que se establece a estrutura organica da Conselleria de Presidencia,

Xustiza e Deportes (DOG num. 101 do 27 de maio).

Il. Antecedentes

A Xunta de Galicia, a través da Conselleria de Presidencia, Xustiza e Deportes, ten
previsto asinar un convenio de cooperacién co Concello de Frades para a realizacién das

obras de mellora nas instalaciéns deportivas do campo de futbol de Abella

Os artigos 194 e 195 da Lei 5/1997, do 22 de xullo, de administracién local de Galicia (en
adiante LALGA), establecen que, no que atinxe as relacidns coas entidades locais
galegas, correspondenlle & Xunta de Galicia as competencias de cooperacién e

colaboracidn, podéndose estas materializarse mediante a subscricién de convenios.

Segundo dispoiien os artigos 25 e 26.1 da Lei 7/1985, do 2 de abril, reguladora das bases
do réxime local, e 80 e 81 da LALGA, os concellos deberan prestar @ sua cidadania os
servizos publicos que contribldan a satisfacer as necesidades e aspiracions da vecifianza,
entre os que se atopan a promocidén do deporte e instalacidns deportivas e de ocupacién

do tempo libre.

Ill. Finalidade

Para os efectos sinalados, tense previsto formalizar co concello de Frades o instrumento
convencional a que se refire a presente memoria, cunha duracion que abrangue dende a

sUa sinatura ata o 31 de decembro de 2026.

IV. Obxecto do convenio

O obxecto do presente convenio é fixar as lifas de colaboracién entre a Conselleria de
Presidencia, Xustiza e Deportes e o Concello de Frades, para a realizaciéon das obras de
mellora nas instalacions deportivas do campo de futbol de Abelld, de acordo co
orzamento que se achega como anexo | a este convenio, e que comprenden as seguintes

actuacions:
- construcidn dunha cuberta no lateral suroeste do campo de futbol.

- acondicionamento da parte oeste da nave de vestiarios, creando nesta zona cuberta un

novo vestiario mixto.

V. Fundamentos do convenio

O Concello de Frades manifestou a necesidade de asistencia por parte da Conselleria de
Presidencia, Xustiza e Deportes para a realizacién das obras de mellora nas instalacions

deportivas do campo de fitbol de Abella.

A actuacién ten como finalidade principal mellorar as condicions de uso, funcionalidade,
accesibilidade e seguridade das instalacidons deportivas municipais, favorecendo o seu
aproveitamento pola cidadania e, especialmente, polas persoas e entidades que

desenvolven nelas actividades deportivas de caracter continuado.

Tratase, polo tanto, dunha intervencién sobre unha infraestrutura deportiva existente,
destinada a optimizar o seu funcionamento e incrementar a sua utilidade social, sen alterar

a finalidade esencial da instalacion.

As instalaciéns deportivas municipais constitien equipamentos publicos destinados a
practica deportiva, a actividade fisica e ao desenvolvemento de actividades de caracter
social e comunitario. O campo de fitbol é utilizado de maneira habitual tanto para a
celebracion de competicions deportivas como para adestramentos, concentrandose nel

unha importante actividade ao longo da tempada deportiva.

Na actualidade, o lateral suroeste do campo carece dunha zona adecuadamente

acondicionada que permita aos espectadores dispofier de acubillo fronte as condicidns

meteoroloxicas adversas, especialmente durante os periodos de chuvia, vento ou elevada
exposicion solar. Esta circunstancia limita as condiciéns de confort e proteccién das
persoas usuarias e espectadoras, resultando conveniente dotar a instalacion dunha
solucion permanente que permita mellorar substancialmente as condicions de utilizacién

do equipamento.

Paralelamente, a actual zona situada ao oeste da nave de vestiarios consiste nun espazo
cuberto pero aberto que se utiliza actualmente como almacén. A actuacién permitird
reordenar e optimizar este espazo, transformandoo nun novo vestiario mixto,
incrementando a superficie Util existente e adaptandoa as necesidades actuais de

utilizacion das instalacions.

En particular, a creacidn da cuberta para espectadores permitira:

-Proporcionar proteccion fronte a chuvia, vento e radiacion solar.

- Mellorar as condiciéns de seguridade e confort das persoas asistentes.
-Incrementar a calidade do equipamento deportivo municipal.

-Favorecer a asistencia do publico as actividades e competicidns deportivas.
-Permitir un uso madis axeitado da instalaciéon durante diferentes condiciéns

meteoroldxicas.

Pola stia banda, a creacién do novo vestiario permitird mellorar a organizacion funcional do
equipamento, incrementar os espazos destinados aos deportistas e adaptar a instalacién

as necesidades actuais de utilizacion.

A actuacién supdn, polo tanto, unha mellora dun servizo publico existente, optimizando os

recursos e infraestruturas municipais xa dispofiibles.

O deporte constitle unha actividade de especial relevancia social pola sta contribucién &
saude, ao benestar, a integracién e a participacién da cidadania. As instalaciéns deportivas
municipais non son exclusivamente espazos destinados a practica deportiva, senén tamén
lugares de convivencia, participacién e relacién social, especialmente relevantes para a

infancia e a mocidade.

A actuacion permitird mellorar as condicidons nas que se desenvolven actividades
deportivas, competicions e adestramentos, favorecendo particularmente as persoas

deportistas, familias, acompafiantes e espectadores.

A intervencién supon unha actuacién proporcionada, funcional e de interese xeral, ao
mellorar unha infraestrutura publica existente e incrementar a calidade dos servizos

deportivos postos a disposicion da cidadania.

Considérase que a execucion do proxecto responde a unha finalidade de interese publico e
social, presenta unha incidencia econdémica favorable pola optimizacién e posta en valor
das infraestruturas existentes e contrible & mellora da prestacién do servizo publico

deportivo municipal.

En consecuencia e despois do exposto, o Concello de Frades, como administracién local
encargada de velar polos intereses da vecifianza, considera que se dan razdns de interese
publico e social e solicita esta axuda para satisfacer as necesidades dos vecifios, xa que as
obras de mellora pretenden garantir unhas instalacidns modernas, seguras, saudables e
adaptadas 4 normativa vixente, incrementando a calidade do servizo publico prestado polo

Concello.

A necesidade da colaboracién solicitada a Conselleria acentiase porque na actualidade
non hai ningunha convocatoria en concorrencia & cal poida acollerse este proxecto nin se

prevé nas proximas datas.

Por outra banda, a falta de recursos dun concello pequeno para poder acometer as
devanditas actuacidons, nun marco orzamentario restritivo, de austeridade e control do
gasto publico, e necesariamente estable por imperativo legal para as entidades que
integran a Administracion local, configura un contexto do cal se derivan, entre outras
consecuencias, a imposibilidade para o Concello de Frades de afrontar en solitario os
compromisos econdmicos que a financiacién da execucidn das actuaciéns obxecto de

subvencidn representan para a Facenda local.

Asi pois, este convenio de colaboraciéon responde ao interese publico e social que
representa a accion de fomento da Conselleria de Presidencia, Xustiza e Deportes

respecto da execucién dunhas actuaciéns necesarias para o normal funcionamento da
4

Secretaria Xeral Técnica

Conselleria de Presidencia, Xustiza e Deportes
Complexo Administrativo San Caetano, edif. 5, 3° planta
15781 Santiago de Compostela


https://sede.xunta.gal/cve?idcve=Qz9fm30h5Au2

E As copias en papel deste documento tefien condicién de
copia e seran verificables a través deste codigo.

CVE: Qz9fm30h5Au2 https://sede.xunta.gal/cve

entidade local, que lle permitan exercer as competencias e prestar os servizos que a
normativa bdasica en materia de réxime local lles atrible aos concellos, como

Administraciéon mais préxima aos administrados.

A conxuntura descrita, a necesidade de asistencia manifestada polo Concello e o obxectivo
da actuacion, asi como a existencia de crédito adecuado e suficiente para a sua aplicacién
eficaz no restablecemento dos servizos municipais sobre os que se actuara a través do
convenio que se pretende subscribir, acreditan a existencia de razéns de interese publico
que xustifican o feito de recorrer ao procedemento excepcional de concesién directa dunha

subvencion a favor do Concello de Frades.

Conforme co establecido no artigo 26.2° da Lei 9/2007, do 13 de xufio, de subvencions de
Galicia, faise constar que neste convenio non son de aplicacion os principios de
publicidade e concorrencia publica, xa que o obxecto do convenio é atender as

circunstancias especificas dese concello para a mellora das infraestruturas municipais.

Incorpérase ao expediente declaracion xustificando a imposibilidade de promover a

concorrencia publica, de acordo co establecido no citado artigo 26.2°.

VI. Actuacions da subvencion

Para acometer as melloras nas instalacions deportivas do campo de futbol de Abella
prevense as seguintes actuacions:

- Construccion dunha cuberta no lateral suroeste do campo de futbol de Abelld, para
acubillo dos espectadores cando presencian os partidos e adestramentos. A cuberta, a
unha auga, realizarase con cobertura de paneis sandwich illantes, de aceiro galvanizado
de 40 mm de espesor, sobre unha estrutura metalica de porticos e correas de perfis
laminados en quente de aceiro UNE-EN 10025 S275JR, e cimentacién de zapatas de
formigén armado HA-25.

- Acondicionamento da parte oeste da nave de vestiarios, creando nesta zona cuberta
un novo vestiario mixto. Actualmente é un espazo cuberto pero aberto que se utiliza

como almacén.

VIIl. Importe e aplicacion orzamentaria

Para dar cumprimento aos obxectivos deste convenio a Conselleria de Presidencia,

Xustiza e Deportes, a través da Secretaria Xeral Técnica, achegard a cantidade maxima

de corenta e oito mil trescentos oitenta e seis euros con oitenta e oito céntimos
(48.386,88 €), IVE incluido, con cargo & aplicacién orzamentaria 05.01.121A.760.0
(c6digo de proxecto 2015 00088). Esta cantidade representa o 100 % do orzamento

total do proxecto que constitle o obxecto deste convenio.

Polo exposto, considérase xustificada a utilizacién do instrumento convencional para
articular as actuacions de referencia, quedando o dito convenio féra do ambito de
aplicacion da Lei 9/2017, de 8 de novembro, de contratos do sector publico, pola que se
traspofien ao ordenamento xuridico espafiol as directivas do Parlamento Europeo e do
Consello 2014/23/UE e 2014/24/UE, do 26 de febreiro de 2014 con independencia de que, ao
abeiro do previsto no artigo 4 da dita norma, lle sexan de aplicacién os principios desta lei

para resolver as dubidas e lagoas que se poidan presentar.

Santiago de Compostela, data da sinatura dixital

O secretario xeral técnico

Francisco Javier Abad Pardo

